
Deshikotkarshamanjari

தே³ஶிகோத்கர்ஷமஞ்ஜரீ

யத்³வக்த்ராப்³ஜநிரீக்ஷணாத³நுபம: பாபீ ப⁴வேத்³தா⁴ர்மிகோ
யத்³வாசாம்ரு’தஸேசநாத³பி ஜட:³ஸ்யாத்தத்த்வபோ³தே⁴ கு³ரு: ।

யத்ஸாந்நித்⁴யவலாதி³யம் வஸுமதீ சாபூ⁴த்ஸதாமாஸ்பத³ம்
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 1॥

யோ பா³ல்யே விதி⁴வத்³விதூ⁴ய குதுகாத்கர்மாணி கர்மந்தி³ராட்
பூ⁴த்வா த்³ராக்ஸமதீதரந்நதஜநாந்ஸம்ஸாரவாராந்நிதி⁴ம் ।

யஸ்யாஸீத்கருணா விஶேஷமநிஶம் ப்ராணிஷ்வஶேஷேஷ்விஹ
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 2॥

ய:ஸ்வாநுக்³ரஹகாங்க்ஷயா நிஜபதா³ம்போ⁴ஜாதயுக்³மம் முதா³
ஸம்ப்ராப்தாந்விவிதா⁴ர்திபீடி³தஜநாந்ப்ரீத்யாऽநுக்³ரு’ஹ்ணந்ஸ்தி²த: ।

யத்³வக்த்ரம் நதகஷ்டபோ³த⁴ஸமயே ஶுஷ்கம் ப⁴வேத³ஞ்ஜஸா
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 3॥

ப⁴க்திர்யஸ்ய கு³ரௌ நிதாந்தமப⁴வத்³யஸ்யா: ப்ரபா⁴வாத்ஸதா³
ஸந்துஷ்ட:ஸ்வஸமீபமாக³தவதஸ்துஷ்டாந்தரங்கா³ந்வ்யதா⁴த் ।

யஸ்யாஸீச்ச த்³ரு’டா⁴ மதி: ஶ்ருதிததௌ தந்மார்க³ஸம்ரக்ஷணே
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 4॥

கீர்திர்யஸ்ய தி³க³ங்க³நாப்ரியஸகீ²மூர்திஶ்ச ஹேமாக்ரு’தி:
ஸ்பூ²ர்திர்தே³வகு³ரும் ஸதோ³பஹஸதீவார்திம் நதாநாம் ஜவாத் ।

பூர்திஶ்சாபி த³யாரஸஸ்ய ஹரதே ஸூக்தி:ஸுதா⁴ஸ்யந்தி³நீ
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 5॥

துங்கா³தீரலஸத்தபோவநபு⁴வி ஸ்வைரம் சரந்நந்வஹம்
க³ங்கா³வாரிலஸஜ்ஜடாவிலஸிதம் சித்தே முதா³ பா⁴வயந் ।

துங்கா³நந்த³விதா⁴யக: ப்ரணமதாம் ஶ‍்ரு’ங்கா³த்³ரிவாஸப்ரிய:
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 6॥

யஸ்யாஸ்திக்யமபூ⁴த³ஶேஷஜநதாவிஸ்மாபகம் பூ⁴தலே
யத்கர்மாசரணப்ரவ்ரு’த்திரப⁴வந்முக்²யம் ப்ரமாணம் ந்ரு’ணாம் ।

யத்க்ஷாந்த்யா வஸுதா⁴ முமோச தரஸா ஸர்வம்ஸஹத்வப்ரதா²ம்
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 7॥

ஆத்மாநாத்மவிவேசநேऽதிசதுரோ மித்²யாத்வமாபாத³ய-
ந்த்³வைதஸ்யாத்மநி ஸத்யதாமதித்³ரு’ட⁴ம் ஸம்பாத³யந் ஶாஸ்த்ரத: ।

யஸ்தத்த்வம் மநஸா விசிந்த்ய நிதராம் லேபே⁴ऽநுபூ⁴திம் நிஜாம்
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 8॥

ஶாஸ்த்ரார்தா²ந்ப³ஹுதா⁴ விசார்ய விபு³தை: ⁴ ஸாகம் விநேயாநலம்
ஸம்போ³த்⁴ய ஶ்ருதிபி⁴ஸ்தத³ங்க³நிசயைஸ்தர்கைஸ்தத³ந்தர்க³தை: ।

நிஶ்சித்ய ஸ்வயமாத்மதத்த்வமகி²லாம்ஶ்சக்ரே ஸுபோ³தா⁴ந்ஸுக²ம்
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 9॥

உத்பத்³யாத்மவித³க்³ரஜந்மப⁴வநே க³ர்பா⁴ஷ்டமே ஸம்ஸ்க்ரு’தோ
ய: பூர்வாஜிதபுண்யபுஞ்ஜவிப⁴வை:ஸம்ப்ராப்ததுர்யாஶ்ரம: ।

வைராக்³யாதி³பி⁴ரத்³பு⁴தைர்கு³ணக³ணை:ஶ்ரீஶங்கரார்யோऽபர:
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 10॥

ய: கல்யாணபுரே விஶாலமதுலம் நிர்மாப்ய கஞ்சிந்மட²ம்
ஸத்³வித்³யாப்ரசயாய தத்ர விது³ஷ:ஸாகம் மஹாத்⁴யேத்ரு’பி:⁴ ।

ஸம்ஸ்தா²ப்யாஶநவஸ்த்ரவாஸநிலயாந்த³த்வாऽऽத்மவித்³யாமபாத்
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 11॥

ஶுத்³தா⁴த்³வைதமதப்ரசாரணக்ரு’தே வாதே³ந ஜித்வா து யாம்
ஶ‍்ரு’ங்கா³த்³ரௌ வரசக்ரராஜநிலயாம் சக்ரே ஜக³த்³தே³ஶிக: ।

யஸ்தஸ்யை நிரமாபயத் த்³ரு’ட⁴தரம் காந்தம் ஶிலாமந்தி³ரம்
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 12॥

ய:ஶ்ரீஶங்கரதே³ஶிகேந்த்³ரஜநநஸ்தா²நம் விதி³த்வா சிராத்
க்ரு’த்வா சாத்மவஶம் முதா³ த⁴நசயைர்நிர்மாப்ய ஸந்மந்தி³ரம் ।

தத்ர ஸ்தா²பயதிஸ்ம ஶங்கரகு³ரோர்தே³வ்யாஶ்ச மூர்திம் கி³ராம்
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 13॥

ஸத்யம் வாசி த³யா நதேஷு படுதா த⁴ர்மாத்⁴வஸம்ரக்ஷணே
ஸௌஜந்யம் ஸுஜநே ப்⁴ரு’ஶம் விமுக²தா து³ஷ்டேஷு யஸ்யாப⁴வத் ।

ரக்திர்ப்³ரஹ்மணி நிந்தி³தேஷு விஷயேஷ்வாஸீத்³விரக்திர்த்³ரு’டா⁴
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 14॥

யஸ்யாஸீத் த்³ரு’ட⁴பா⁴வநா பதி² க்ரு’தாஸ்வேதோ⁴ம்ரு’த³ஶ்மாதி³பி⁴-
ர்தே³வாநாம் ப்ரதிமாஸு த்³ரு’ஷ்டிவிஷயம் யாதாஸ்வகஸ்மாத³பி ।

பூஜாஸ்தோத்ரஜபாதி³கர்மஸு த்³ரு’டா⁴ தாதா³த்ம்யதீ⁴ரஞ்ஜஸா
ஸ ஸ்வாமீ மம தே³ஶிகஸ்ததி³தரோ நாம்நாऽபி நாம்நாயதே ॥ 14॥

பாபௌக⁴ம் த்⁴வம்ஸயித்வா ப³ஹுஜநிரசிதம் கிம் ச புண்யாலிமாரா-
த்ஸம்பாத்³யாஸ்திக்யபு³த்³தி⁴ம் ஶ்ருதிகு³ருவசநேஷ்வாத³ரம் ப⁴க்திதா³ர்ட்⁴யம் ।

தே³வாசார்யத்³விஜாதிஷ்வபி மநுநிவஹே தாவகீநே நிதாந்தம்
வித்³யாம் ஶுத்³தா⁴ம் ச பு³த்³தி⁴ம் கமலஜத³யிதே ஸத்வரம் தே³ஹி மஹ்யம் ॥

15॥
இதி ஶ்ரீஜக³த்³ருரு ஶ்ரீஶ‍்ரு’ங்கே³ரீபீடா²தி⁴ப ஶ்ரீசந்த்³ரஶேக²ரபா⁴ரதீ

ஶ்ரீபாதை:³ விரசிதா ஶ்ரீதே³ஶிகோத்கர்ஷமஞ்ஜரீ ஸமாப்தா ।

